
Transcription du poeme

TexteQu'’ailleurs changer pour faire amour nouvelle
Je soye contrainct c’est ce qui renouvelle

Mon aspre dueil quant me vient souvenir

Las je ne puis d’en parler me tenir

Car la facon est meschante et cruelle.

Une j’en sers qui n’est pas trop rebelle

Mais touteffois elle est si bonne et belle

Qu’il me vault mieux tousjours l'entretenir
Qu’ailleurs changer.

Telle ne voy dame ne demoyselle

Il ne fault pas que ses vertus je celle

Elle vault tant je le vueil maintenir

Que c’est mon mieulx quoy qu'’il doibve advenir
M’advouer sien & me tenir a elle

Qu’ailleurs changer.

